
ᒋᐊᓐᒋᐱᐦᐃᑲᑌᒃ ᐅᐦᐅᐌ ᑭᑲᑴᑌᓇᓂᐗᒃ ᐅᐦᐅᐌ ᐸᑴᐱᐦᐃᑲᓇᓐ ᑲᓂᐱᑌᐱᐦᐃᑲᑌᑭᓐ ᑭᒋ ᑭᐌᑎᓄᒃ ᐅᓇᑯᓂᑫᐎᓂᒃ, 2010᙮ 

1. ᐸᑴᐱᐦᐃᑲᓐ. 5 (ᓇᑕᒪᑫᐎᓐ ᑫᑐᒋᑲᑌᑭᓐ) 

• ᑲᑴᑌᐎᓐ ᑭᐸᑭᑎᓂᑲᑌ ᒋᐸᑴᐱᐦᐃᑲᑌᒃ ᔭᐦᐃ ᑲᐃᔑᐱᐦᐃᑲᑌᒃ 225,000 ᑲᐃᑾᒃ ᐊᑭ ᑭᒋ ᑭᐌᑎᓄᒃ ᑲᓴᑯᓭᒃ ᐊᑭ 

ᑲᓇᑕᒪᑌᑭᓐᒃ ᐃᐦᐃᒪ ᑲᐃᔑᐦᐱᐦᐊᑌᒃ 2 ᑕᑯ ᐸᑴᐱᐦᐃᑲᓐ. 5. 

ᓄᑯᒻ ᑲᐃᔑᐱᐦᐃᑲᑌᒃ 

5. ᐅᐦᐅᐌ ᑲᐃᔑᐱᐦᐃᑲᑌᒃ ᑫᑐᒋᑲᑌᑭᓐ ᐅᐦᐅᒪ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓂᒃ ᑭᒋ ᑭᐌᑎᓄᒃ:: 

2. ᒋᓇᑕᒪᑌᑭᓐ ᐊᑭ ᐃᐦᐃᒪ ᑲᔑᑭᒋᓀᑕᑯᒃ ᐊᓂᔑᓇᐯᐎ ᐃᓇᑎᓯᐎᓂᓂ ᑭᒋ ᑭᐌᑎᓄᒃ ᐁᑯ ᒋᓇᑕᒪᑌᑭᓐ ᐊᑭᐎ 

ᑭᑫᓐᑕᒧᐎᓇᓐ ᑭᒋ ᑭᐌᑎᓄᒃ ᔭᐦᐃ ᒋᑕᑯᓂᑲᑌᒃ ᐊᑯᓇᒃ 225,000 ᑲᐃᑾᒃ ᐊᑭ ᐃᐦᐃᒪ ᑭᒋ ᑭᐌᑎᓄᒃ ᑲᔑᓴᑯᓭᑭᓐ 

ᐊᑭ ᑲᐎᔑᓇᑕᒪᑌᑭᓐᒃ ᑲᑭᐌᐯᒪᒋᑲᑌᒃ ᐊᑭ ᐃᐦᐃᒪ ᑕᔑᑫᐎᓂᒃ ᑐᑕᒧᐎᓇᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ; 

ᑲᑴᑌᐎᓐ ᑫᔑᐊᓐᒋᒋᑲᑌᒃ 

2. ᒋᓇᑕᒪᑌᑭᓐ ᐊᑭ ᐃᐦᐃᒪ ᑲᔑᒋᒋᓀᑕᑯᒃ ᐊᓂᔑᓇᐯᐎ ᐃᓇᑎᓯᐎᓂᓂ ᑭᒋ ᑭᐌᑎᓄᒃ ᐁᑯ ᒋᓇᑕᒪᑌᑭᓐ ᐊᑭᐎ 

ᑭᑫᓐᑕᒧᐎᓇᓐ ᑭᒋ ᑭᐌᑎᓄᒃ, ᔭᐦᐃ ᒋᑕᑯᓂᑲᑌᒃ ᔭᐦᐃ ᑲᑭᐌᐱᒪᒋᑲᑌᒃ ᐊᑭ ᑲᔑᓴᑯᓯᑭᓐ ᑲᐎᓇᑕᒪᑌᑭᓐ ᐊᑭ ᐃᐦᐃᒪ 

ᑲᔑᑕᔑᒋᑲᑌᒃ ᑕᔑᑫᐎᓐ ᑐᑕᒧᐎᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ᙮ 

ᑫᐃᔑᓇᑯᒃ  

ᐅᐦᐅᐌ ᑲᑴᑌᐎᓐ ᑲᐎᐊᓐᒋᐱᐦᐃᑲᑌᒃ ᒥᐦᐅᐌ ᐁᐃᓀᒋᑲᑌᒃ ᒋᐅᓐᒋ ᒥᓄᓭᒃ ᐅᓐᑕᑎᓯᐎᓇᓐ ᐊᐗᔑᒣ ᒋᓀᑕᐎᑲᑭᓐ 

ᑭᒋ ᑭᐌᑎᓄᒃ ᒋᐎᑕᓄᒪᑲᓀᒡ ᐊᓂᔑᓇᐯᒃ ᐊᓂᓐ ᒪᔭᒻ ᑫᑐᒋᑲᑌᒃ ᒣᔑᑾᔭᑯᓭᑭᓐ ᐊᓄᑭᐎᓇᓐ ᐃᐦᐃᒪ ᐊᑭ 

ᑲᑭᔑᓇᒋᑲᑌᒃ ᑎᓇᑕᒪᑌᒃ ᑕᑯ ᒋᔑᐊᓄᑭᓇᓂᐗᒃ, ᐁᑯ ᐊᓂᓐ ᒪᔭᒻ ᑫᐃᑾᒃ ᐃᐦᐃᐌ ᐊᑭ ᑲᐎᔑᑕᔑᐎᓇᓂᐗᒃ᙮.   

 

2. ᐸᑴᐱᐦᐃᑲᓐ. 6 (ᑲᑕᑯᓂᑫᐗᒡ ᐊᓂᔑᓇᐯᐎ ᑕᔑᑫᐎᓇᓐ) 

• ᑲᑴᑌᐎᐱᐦᐃᑲᓐ ᒋᐊᓐᒋᐱᐦᐃᑲᑌᒃ ᐸᑴᐱᐦᐃᑲᓐ. 6 ᒋᑕᑯᓂᑲᑌᒃ ᐊᓂᔑᓇᐯᐎ ᑕᔑᑫᐎᓇᓐ ᒋᑕᑯᓇᒧᐗᒡ 

ᑲᐃᓀᑕᒧᐗᒡ ᑫᔑᒥᓄᓭᒃ ᑭᓇᐌᔥ ᐊᓄᑭᐎᓇᓐ ᐅᐦᐅᒪ ᐊᑭᒃ ᑫᐃᔑᓇᑯᒃ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ᙮ 

ᓄᑯᒻ ᑲᐃᔑᐱᐦᐃᑲᑌᒃ 

6. ᐊᓂᔑᓇᐯᐎ ᑕᔑᑫᐎᓇᓐ ᑭᔭᐸᒡ ᐅᑲᑕᑯᓇᓇᐗ ᑲᔑᑭᑫᑕᒧᐗᒡ ᑫᑌᐎ ᑭᑫᑕᒧᐎᓇᓐ ᐁᑯ ᑲᐃᓀᑕᒧᐗᒡ ᐊᓂᓐ 

ᑫᑐᒋᑲᑌᒃ ᒋᓇᑕᒪᑌᒃ ᐁᑯ ᑲᔑᒥᓄᓭᒃ ᒋᑲᓇᐌᓐᒋᑲᑌᒃ ᔭᐦᐃ ᑐᑕᒧᐎᓂᒃ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓂᒃ ᐅᐦᐅᐌ 

ᐅᓇᑯᓂᑫᐎᓂᒃ᙮ 

ᑲᑴᑌᐎᓐ ᑫᔑᐊᓐᒋᒋᑲᑌᒃ 



6. ᐊᓂᔑᓇᐯᐎ ᑕᔑᑫᐎᓇᓐ ᑭᔭᐸᒡ ᐅᑲᑕᑯᓇᓇᐗ ᑲᔑᑭᑫᑕᒧᐗᒡ ᑫᑌᐎ ᑭᑫᑕᒧᐎᓇᓐ ᐁᑯ ᑲᐃᓀᑕᒧᐗᒡ ᐊᓂᓐ 

ᑫᑐᒋᑲᑌᒃ ᒋᓇᑕᒪᑌᒃ, ᒋᑲᓇᐌᓐᒋᑲᑌᒃ, ᐁᑯ ᑫᔑᒥᓄᓭᒃ ᑭᓇᐌᔥ ᐊᓄᑭᐎᓇᓐ ᑫᐱᒥᓂᔑᐦᐃᑲᑌᒃ ᐊᑭᐎ ᐊᐸᒋᒋᑫᐎ 

ᐅᓀᑕᒧᐎᓂᒃ ᐅᐦᐅᐌ ᐅᓇᑯᓂᑫᐎᓂᒃ᙮ 

ᑫᐃᔑᓇᑯᒃ 

ᐅᐦᐅᐌ ᑲᑴᑌᐎᓐ ᑲᐎᐊᓐᒋᐱᐦᐃᑲᑌᒃ ᑕᓂᓯᑕᐌᓂᑲᑌ ᑲᐱᒋ ᒥᔑᓇᑌᑭᓐ ᐅᑭᑫᑕᒧᐎᓂᐗ ᐁᑯ ᐅᑎᓀᑕᒧᐎᓂᑾ 

ᑲᑭᒋᐎᓇᒧᐗᒡ ᐊᓂᔑᓇᐯᒃ ᐁᑯ ᑲᑕᑯᓇᒧᐗᒡ ᑐᑕᒧᐎᓇᓐ ᐅᐦᐅᐌ ᒪᒪᐎ ᑕᔑᑫᐎᓐ ᒪᒪᐎᒋᑫᐎ ᐊᑭᐎ ᐊᐸᒋᒋᑫᐎ 

ᐅᓇᑕᒧᐎᓂᒃ᙮ 

3. ᐸᑴᐱᐦᐃᑲᓐ. 7 (ᒪᒪᐎᒋᑫᐎᓐ) 

• ᑲᑴᑌᐎᐱᐦᐃᑫᐎᓐ ᒋᐊᓐᒋᐱᐦᐃᑲᑌᒃ ᐸᑴᐱᐦᐃᑲᓐ 7 ᐊᐗᔑᒣ ᒋᐊᓂᒧᑌᒃ ᒋᒪᒪᐎᑲᑭᑎᐗᒡ ᐊᓂᔑᓇᐯᐎ ᑕᔑᑫᐎᓇᓐ 

ᐁᑯ ᑭᒋ ᐅᑭᒪᐎᓐ ᒋᑕᔑᒋᑲᑌᒃ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓇᓐ ᒋᒪᒪᐎᒋᑫᓇᓂᐗᒃ᙮ 

ᑲᑴᑌᐎᓐ ᑫᔑᐊᓐᒋᒋᑲᑌᒃ 

ᐅᐦᐅᐌ ᑲᐎᔑᐊᓐᒋᐱᐦᐃᑲᑌᒃ ᑲᑭᔑᑲᑴᑌᓇᓂᑾᒃ ᓂᑲᑌ-ᐸᑴᐱᐦᐃᑲᓂᒃ 7(1) ᐊᑯᓇᒃ 7(6): 

• ᐸᓂᒪ ᑲᓇᑫ ᓂᔡᓯ ᐊᓂᔑᓇᐯᐎ ᑕᔑᑫᐎᓇᓐ ᐃᓀᑕᒧᐗᒡ ᒋᐎᑐᑲᒧᐗᒡ ᐅᐦᐅᐌ ᑲᐎᑯᒋᒋᑲᑌᒃ ᒪᒪᐎᒋᑫᐎᓐ, ᔭᐦᐊ 

ᑭᒋ ᐅᑭᒪ ᑕᓇᑕᐌᑕᑯᓯ ᑭᔥᐱᓐ ᑫᐎᓐ ᒋᑕᑯᐱᒡ ᐅᐦᐅᐌ ᑕᔑᒋᑲᑌᒃ ᐅᔑᒋᑲᑌᒃ ᑫᐃᔑᓇᑯᓐ ᑫᐱᒥᓂᔐᐦᐃᑲᑌᒃ 

ᐊᓄᑭᐎᐱᐦᐃᑲᓇᓐ ᑲᐎᔑᒪᒪᐎᒋᑫᓇᓂᐗᒃ 

• ᐅᐦᐅᐌ ᑫᐱᒥᓂᔐᐦᐃᑲᑌ ᐊᓄᑭᐎᐱᐦᐃᑲᓇᓐ ᑕᑕᑯᓯᓄᓐ: 

o ᑫᐃᔑᓇᑯᓐ ᒪᒪᐎᒋᑫᐎᓐ 

o ᐊᐗᓀᓐ ᐃᐦᐃᒪ ᑫᐊᐱᑕᒪᑫᒡ ᒪᒪᐎᒋᑫᐎᓂᒃ, ᑲᐎᓂᓐ ᑕᓇᑕᐌᑕᑯᓂᓭᒃ ᒪᒪᐤ ᒋᐱᑾᒃ ᑲᐃᑕᔑᐗᒡ 

ᐊᓂᔑᓇᐯᐎ ᑕᔑᑫᐎᓇᓐ ᐁᑯ ᐅᓐᑌᕆᔪ ᑭᒋ ᐅᑭᒪᐎᓐ ᐊᓄᑭᐎᓇᑲᓇᒃ 

• ᐊᐗᔑᒣ ᐊᓂᔑᓇᐯᐎ ᑕᔑᑫᐎᓇᓐ ᑕᑕᑴᐗᒃ ᐅᐦᐅᒪ ᒪᒪᐎᒋᑫᐎᓂᒃ ᑭᐃᔥᑾ ᐅᔑᒋᑲᑌᒃ   

• ᑲᐎᓂᓐ ᓇᑲᓇᐗᐸᒋᑲᑌᓯᓐ ᐎᓐᑕᒪᑫᐎ ᑐᑕᒧᐎᓇᓐ ᐁᑯ ᒋᒥᑴᓇᓂᐗᒃ ᑫᑐᒋᑲᑌᑭᓐ ᑫᐅᔑᒋᑲᑌᒃ ᐊᐱᑕᒪᑫᐎᓇᓐ, 

ᐊᓄᑭᐎ ᐊᐱᑕᒪᑫᐎᓇᓐ, ᑫᒪ ᐅᓀᑕᒧᐎᓐ ᐊᐸᐱᑕᒪᑫᐎᓂᓂ ᒋᑭᔑᑐᐗᒡ ᑫᑯᓇᓐ ᑫᒪ ᐊᓄᑭᐎ ᑐᑕᒧᐎᐊᓐ 

ᑲᐃᔑᐱᐦᐃᑲᑌᒃ ᑫᐱᒥᓂᔐᐦᐃᑲᑌᒃ ᐊᓄᑭᐎᐱᐦᑲᓇᓐ 

• ᑕᑕᐎᓂᑲ ᑲᓇᑕᐌᓐᑕᑯᑭᓐ ᓂᑲᑌ-ᐸᑴᐱᐦᐃᑲᓐ 7(2) ᑲᐃᔑᐱᐦᐃᑲᑌᒃ ᒋᓇᑕᐌᓐᑕᑯᒃ ᒪᒪᐎᒋᑫᐎᓐ ᒋᐅᔑᒋᑲᑌᒃ 

“ᒣᑾᒡ ᑯᑡᓯ ᑭᓯᔅ” ᐃᔥᑾ ᑭᔑᒋᑲᑌᒃ ᐸᑴᐱᐦᐃᑲᓐ ᒋᐱᒥᓂᔐᐦᐃᑲᑌᒃ 

ᐅᐦᐅᐌ ᑲᐎᔑᐊᓐᒋᐱᐦᐃᑲᑌᒃ ᑲᑭᔑᑲᑴᑌᓇᓂᑾᒃ ᓂᑲᑌ-ᐸᑴᐱᐦᐃᑲᓂᒃ 7(7): 

• ᑭᔥᐱᓐ ᐁᑲ ᐊᐸᓐ ᒪᔭᒻ ᐃᑕᔑᐗᒡ ᐊᓂᔑᓇᐯᐎ ᑕᔑᑫᐎᓇᓐ ᐁᑯ ᐊᓄᑭᐎᓂᐗᒃ ᑭᒋ ᐅᑭᒪᐎᓂᒃ ᐅᓐᑌᕆᔪ, ᑕᑯ ᑭᒋ 

ᐅᑭᒪ ᐅᑲᐅᓀᑕᓇᐗ ᑫᑐᒋᑲᑌᒃ ᑭᔥᐱᓐ ᒋᔕᐳᓂᑲᑌᒃ ᐅᓇᑯᓀᑫᐎᓀᓴᓐ ᑲᔑᐎᓐᒋᑲᑌᑭᓐ᙮ 

ᑫᐃᔑᓇᑯᒃ 

ᐅᐦᐅᒪ ᒪᔭᒻ ᑲᐎᑐᒋᑲᑌᒃ ᑲᑴᑌᐎ ᐊᓐᒋᒋᑫᐎᓇᓐ ᐅᐦᐅᐌ: 

• ᒋᑲᔥᑭᑐᐗᒃ ᐁᑯ ᒋᒥᓇᑲᓀᐗᒡ ᐊᐗᔑᒣ ᒋᓂᓯᑐᑕᑯᒃ ᐊᓂᓐ ᑫᑐᒋᑲᑌᒃ ᒋᐅᔑᒋᑲᑌᒃ ᒪᒪᐎᒋᑫᐎᓇᓐ  

• ᒋᒥᓇᑲᓀᐗᒡ ᑭᑫᑕᒧᐎᓇᓐ ᑫᑐᒋᑲᑌᒃ ᒋᐅᔑᒋᑲᑌᒃ ᓴᓇᑭᓯᐎᓐ ᐊᐱᑕᒪᑫᐎᓂᐗᒃ, ᐊᓄᑭᐎ ᐊᐱᑕᒪᑫᐎᓂᑾᒃ, ᑫᒪ 

ᐊᐱᑕᒪᑫᐎᓂᐗᒃ ᒋᑭᔑᑐᐗᒡ ᑲᔑᓇᑕᐌᑕᑯᑭᓐ ᑫᑯᓇᓐ ᑫᒪ ᑯᑕᑭᔭᓐ ᑲᓴᓇᑫᑕᑯᑭᓐ ᑐᑕᒧᐎᓇᓐ 

• ᒋᑲᑴᑕᑴᐦᐊᑲᓀᐗᒡ ᐊᓂᔑᓇᐯᐎ ᑕᔑᑫᐎᓇᓐ ᐅᐦᐅᐌ ᒪᒪᐎᒋᑫᐎᓂᒃ 



4. ᐸᑴᐱᐦᐃᑲᓐ. 8(1) (ᑭᒋ ᑭᐌᑎᓄᒃ ᐊᑭᐎ ᐊᐸᒋᒋᑫᐎᓐ ᒪᒋᒋᑫᐎᓇᓐ) 

• ᑲᑴᑌᐎᐱᐦᐃᑲᓐ ᒋᐊᒋᒋᑲᑌᒃ ᔭᐦᐃ ‘ᑐᑕᒧᐎᓐ’ to ‘ᑫᒪ’ ᒋᐸᑭᑎᓂᑫᒪᑲᒃ ᑫᑯᓐ ᒋᑐᒋᑲᑌᒃ ᑭᔥᐱᓐ ᒥᓴᐗᒡ ᑫᑯᓐ ᑯᑕᒃ 

ᒪᒋᑕᐎᓇᓐ ᐊᔕᔾ ᑭᐌᐯᒥᓂᑲᑌᒃ᙮ 

ᓄᑯᒻ ᑲᐃᔑᐱᐦᐃᑲᑌᒃ 

8. (1) ᔭᐦᐊ ᑭᒋ ᐅᑭᒪ ᐅᑲᐅᓇᑐᓐ ᑾᔭᒃ ᓴᓇᑭ ᑐᑕᒧᐎᓐ ᐁᐌᐯᒪᑌᒃ ᒋᐅᓐᒋ ᐎᒋᓭᒃ ᑲᐎᔑᒪᒋᒋᑲᑌᒃ ᐊᑭᐎ 

ᐊᐸᒋᒋᑫᐎ ᐅᓀᑕᒧᐎᓐ ᑭᒋ ᑭᐌᑎᓄᒃ ᐅᐦᐅᒪ ᐸᑴᐱᐦᐃᑲᓐ 9 ᐁᑯ ᒋᐱᒥᓂᔐᐦᐃᑲᑌᒃ ᑲᐎᔑᑕᑯᓂᑲᑌᑭᓐ ᐅᐦᐅᐌ 

ᑐᑕᒧᐎᓇᓐ ᑲᔑᑭᒋᓀᑕᑯᒃ ᐊᑭᓐᒃ ᑲᐎᔑᑕᔑᐎᓇᓂᐗᒃ ᐁᑯ ᒋᐅᓀᓐᒋᑲᑌᒃ ᑕᓯᓐ ᓀᑫᐦᐃ ᑲᐎᔑᑕᔑᐎᓇᓂᐗᒃ 

ᐃᐦᐃᒪ ᒋᑲᓇᐗᐸᒋᑲᑌᒃ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓐ ᐯᐸᓐ᙮ 

ᑲᑴᑌᐎᓐ ᑫᔑᐊᓐᒋᒋᑲᑌᒃ 

8. (1) ᔭᐦᐊ ᑭᒋ ᐅᑭᒪ ᐅᑲᐅᓇᑐᓐ ᑾᔭᒃ ᑫᒪ ᐁᐌᐯᒪᑌᒃ ᒋᐅᓐᒋ ᐎᒋᓭᒃ ᑲᐎᔑᒪᒋᒋᑲᑌᒃ ᐊᑭᐎ ᐊᐸᒋᒋᑫᐎ 

ᐅᓀᑕᒧᐎᓐ ᑭᒋ ᑭᐌᑎᓄᒃ ᐅᐦᐅᒪ ᐸᑴᐱᐦᐃᑲᓐ 9 ᐁᑯ ᒋᐱᒥᓂᔐᐦᐃᑲᑌᒃ ᑲᐎᔑᑕᑯᓂᑲᑌᑭᓐ ᐅᐦᐅᐌ ᑐᑕᒧᐎᓇᓐ 

ᑲᔑᑭᒋᓀᑕᑯᒃ ᐊᑭᓐᒃ ᑲᐎᔑᑕᔑᐎᓇᓂᐗᒃ ᐁᑯ ᒋᐅᓀᓐᒋᑲᑌᒃ ᑕᓯᓐ ᓀᑫᐦᐃ ᑲᐎᔑᑕᔑᐎᓇᓂᐗᒃ ᐃᐦᐃᒪ 

ᒋᑲᓇᐗᐸᒋᑲᑌᒃ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓐ ᐯᐸᓐ᙮ 

• ᐅᐦᐅᐌ ᑲᑴᑌᐎᓐ ᑲᐎᐊᓐᒋᒋᑲᑌᒃ ᑕᒥᑴᒪᑲᓐ ᒋᐅᓀᒋᑲᑌᒃ ᑫᑯᓇᓐ ᐁᑲ ᒋᑭᐸᑯᔥᑲᑫᒪᑲᒃ ᐅᐦᐅᐌ ᑲᐎᔑᐅᔑᒋᑲᑌᒃ 

ᓴᓇᑭᑐᑕᒧᐎᓇᓐ ᑕᑯ ᒪᒪᐎᒋᑫᐎᓇᓐ ᐁᑯ ᐎᓐᑕᒪᑫᐎᓇᓐ  

• ᐅᐦᐅᐌ ᑲᐎᐊᓐᒋᓭᒃ ᑕᒥᓄᓭᒃ ᑫᑯᓇᓐ ᒋᑯᒋᒋᑲᑌᒃ ᑯᑕᑭᔭᓐ ᓇᐗᒡ ᒋᒥᓄᓭᒃ ᑲᔥᑭᒋᑫᐎᓇᓐ ᑫᐌᐯᒥᓂᑲᑌᒃ 

ᒋᐱᒥᓂᔐᐦᐃᑲᑌᑭᓐ᙮ 

5. S. 12 (ᐅᓇᒋᑫᐎᓇᓐ ᑭᔥᐱᓐ ᐁᑲ ᑫᑯᓐ ᐊᔭᒃ ᑕᔑᑫᐎᓐ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓐ) 

• ᑲᑴᑌᐎᓐ ᒋᐸᑴᐱᐦᐃᑲᑌᒃ ᐸᑴᐱᐦᐃᑲᓐ 12. 

ᑲᑴᑌᐎᓐ ᑫᔑᐊᓐᒋᒋᑲᑌᒃ 

ᒋᐸᑴᐱᐦᐃᑲᑌᒃ (ᑲᑴᑌ ᒋᑭᔥᐱᓂᑲᑌᒃ ᐅᐦᐅᐌ) ᒥᓯᐌ ᐸᑴᐱᐦᐃᑲᓐ᙮  

ᐅᐦᐅᐌ ᐅᓇᒋᑫᐎ ᑫᐸᑯᔥᑫᐎᓇᓐ ᓄᑯᒻ ᑫᔑᐱᒥᓂᔐᐦᐃᑲᑌᑭᓐ ᓀᑫᐦᐃ ᐁᑲ ᒪᔑ ᑫᑯᓐ ᑲᐊᔭᒃ ᑕᔑᑫᐎᓐ ᑐᑕᒧᐎᓐ 

ᐊᑭᐎ ᐊᐸᒋᒋᑫᐎ ᑐᑕᒧᐎᓇᓐ ᑲᐎᓂᓐ ᐊᐸᓐ ᑕᓇᑕᐌᑕᑯᓂᓭᓐ ᒋᑄᒪᒋᐊᓄᑭᓇᓂᐗᒃ᙮  

ᐅᔥᑭ ᐅᓇᒋᑫᐎᓇᓐ ᑲᐎᓂᓐ ᐊᐸᓐ ᑕᓇᑕᐌᑕᑯᓂᓭᓐ ᑭᒋ ᐅᑭᒪᐎᓐ ᐅᓇᔑᐌᐎᓐ ᐅᑐᓇᑯᓂᑫᐎᓐ ᑫᒪ ᑭᒋ 

ᐅᑭᒪᐎᓇ ᐅᓇᑯᓂᓇᓐ ᑲᔑᓇᑕᐌᓐᑕᑯᒃ ᓄᑯᒻ ᑭᒋ ᑭᐌᑎᓄᒃ ᐅᓇᑯᓂᑫᐎᓂᒃ ᒋᑄᒪᑕᓄᑭᓇᓂᐗᒃ᙮  

ᑫᐃᔑᓇᑯᒃ  

ᐅᐦᐅᐌ ᑲᑴᑌᐎᓐ ᑲᐎᐊᓐᒋᒋᑲᑌᒃ ᑕᒥᓄᓭ ᐅᓐᑕᑎᓯᐎᓐ ᒋᓂᑕᐎᑲᒃ ᐊᐗᔑᒣ ᑭᒋ ᑭᐌᑎᓄᒃ ᑭᔥᐱᓐ ᐅᐦᐅᐌ 

ᑕᐎᐱᐦᐃᑲᑌᑭᓐ ᑲᑭᐸᑯᔥᑲᑫᒪᑲᑭᓐ ᐅᐦᐅᐌ ᐅᓇᒋᑫᐎᓇᓐ ᐁᑲ ᒣᑾᒡ ᑲᐊᔭᑭᓐ ᐊᑭᐎ ᐊᐸᒋᒋᑫᐎ ᐅᓀᑕᒧᐎ ᐯᐸᓐ᙮  

ᑲᑴᑌᐎᓐ ᐅᓇᒋᑫᐎᓇᓐ ᑭᔭᐸᒡ ᑕᓇᑕᐌᓐᑕᑯᓐ ᑲᑴᑌᐎᓇᓐ ᐁᑯ ᒋᔕᐳᓂᑲᑌᒃ ᐱᓇᒪ ᒋᒪᒋᐊᓄᑭᒡ ᓄᑯᒻ 

ᑲᔑᐱᐦᐃᑲᑌᒃ ᑲᑕᑭᒃ ᐅᓇᑯᓂᑫᐎᓂᒃ᙮  

6. ᓂᑲᑌ-ᐸᑴᐱᐦᐃᑲᓐ 14(5) (ᐅᓇᒋᑫᐎᓇᓐ ᑭᔥᐱᓐ ᑕᔑᑫᐎᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓐ - 

ᑭᐸᑯᔥᑲᑫᐎᓇᓐ ᑲᐅᔑᒋᑲᑌᒃ ᒋᐱᒥᓂᔐᐦᐃᑲᑌᒃ) 

• ᑲᑴᑌᐎᓐ ᑭᓇᑭᓂᑲᑌᒃ ᑎᐸᐦᐃᑲᓐ ᑲᑎᐸᐸᒋᑲᑌᒃ ᒋᐊᓄᑲᑌᒃ ᑲᐎᔑᐊᒋᐱᐦᐃᑲᑌᒃ ᓂᑲᓐ ᒋᑄ  ᐊᓄᑲᑕᒃ ᑭᒋ 

ᐅᑭᒪᐎᓐ ᐅᓇᔑᐌᐎᓐ ᐅᑲᐅᔑᑐᓐ ᒋᐸᑭᑎᓂᑲᑌᒃ ᐅᓇᑯᓀᐎᓐ᙮  



ᓄᑯᒻ ᑲᐃᔑᐱᐦᐃᑲᑌᒃ 

14(5) ᔭᐦᐊ ᑭᒋ ᐅᑭᒪᐎᓐ ᐅᓇᔑᐌᐎᓐ ᑲᐎᓂᒃ ᐅᑲᐅᔓᑐᓭᓐ ᐅᓇᑯᓂᑲᓐ ᐅᐦᐅᐌ ᐸᑴᐱᐦᐃᑲᓂᒃ (4) ᐸᓂᒪ ᐁᑕ, 

a) ᔭᐦᐃ ᑭᒋ ᐅᑭᒪ ᐁᑭ ᑲᑴᑌᒡ ᒋᐊᐸᒋᒋᑲᑌᒃ ᔭᐦᐃ ᑕᔑᑫᐎᓐ ᑐᑕᒧᐎᓐ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓂᓂ ᐅᐦᐅᐌ 

ᑲᐃᔑᐱᐦᐃᑲᑌᒃ ᐸᑴᐱᐦᐃᑲᓐ 10 (1) ᒋᐸᑭᑎᓂᑲᑌᒃ ᐊᑕᒋᑫᐎᓇᓐ, ᒋᐸᑭᑎᓂᑲᑌᒃ ᑫᒪ ᒥᓯᐌ ᐊᑭ ᐁᑯ ᓇᑐ 

ᐊᐸᒋᒋᑫᐎᓇᓐ ᒋᒪᒋᐊᓄᑲᑌᒃ, ᑲᔑᓇᑕᐌᑕᑯᑭᓐ ᑫᒋᓐ;  

b) ᑯᑡᓯ ᑭᓯᔅ ᐊᔕᔾ ᑭᑎᐱᓭ ᒪᒋᒡ ᑭᒋ ᐅᑭᒪ ᑲᑭᐸᑭᑎᓇᒃ ᑲᑴᑌᐎᓂᓂ ᒋᐊᒋᒋᑲᑌᒃ; ᐁᑯ 

c) ᒣᑾᒡ ᑲᓇᑕᐌᑕᑯᒃ ᑲᑭᓇ ᐊᐎᔭᒃ ᐁᑲ ᒪᔑ ᑲᑭᔕᐳᓂᑲᑌᒃ ᑲᑴᑌᐎᓐ ᒋᐊᒋᒋᑲᑌᒃ ᑲᔑᓇᑯᒃ ᑲᐎᔑᐊᓐᒋᐱᐦᐃᑲᑌᒃ 

ᔭᐦᐃ ᑕᔑᑫᐎᓐ ᑐᑕᒧᐎᓇᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓐ᙮  

ᑲᑴᑌᐎᓐ ᑫᔑᐊᓐᒋᒋᑲᑌᒃ 

14(5) ᔭᐦᐊ ᑭᒋ ᐅᑭᒪᐎᓐ ᐅᓇᔑᐌᐎᓐ ᑲᐎᓂᓐ ᐅᑲᐅᔑᑐᓭᓐ ᐅᓇᑯᓂᑲᓐ ᐅᐦᐅᐌ ᐸᑴᐱᐦᐃᑲᓂᒃ (4) ᐸᓂᒪ ᐁᑕ, 

a) ᔭᐦᐃ ᑭᒋ ᐅᑭᒪ ᐁᑭ ᑲᑴᑌᒡ ᒋᐊᐸᒋᒋᑲᑌᒃ ᔭᐦᐃ ᑕᔑᑫᐎᓐ ᑐᑕᒧᐎᓐ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓂᓂ ᐅᐦᐅᐌ 

ᑲᐃᔑᐱᐦᐃᑲᑌᒃ ᐸᑴᐱᐦᐃᑲᓐ 10 (1) ᒋᐸᑭᑎᓂᑲᑌᒃ ᐊᑕᒋᑫᐎᓇᓐ, ᒋᐸᑭᑎᓂᑲᑌᒃ ᑫᒪ ᒥᓯᐌ ᐊᑭ ᐁᑯ ᓇᑕ 

ᐊᐸᒋᒋᑫᐎᓇᓐ ᒋᒪᒋᐊᓄᑲᑌᒃ, ᑲᔑᓇᑕᐌᑕᑯᑭᓐ ᑫᒋᓐ;  

b) ᔕᑲᓯ ᑭᓯᔅ ᐊᔕᔾ ᑭᑎᐱᓭ ᒪᒋᒡ ᑭᒋ ᐅᑭᒪ ᑲᑭᐸᑭᑎᓇᒃ ᑲᑴᑌᐎᓂᓂ ᒋᐊᒋᒋᑲᑌᒃ; ᐁᑯ 

c) ᒣᑾᒡ ᑲᓇᑕᐌᑕᑯᒃ ᑲᑭᓇ ᐊᐎᔭᒃ ᐁᑲ ᒪᔑ ᑲᑭᔑᐳᓂᑲᑌᒃ ᑲᑴᑌᐎᓐ ᒋᐊᒋᒋᑲᑌᒃ ᑲᔑᓇᑯᒃ ᑲᐎᔑᐊᓐᒋᐱᐦᐃᑲᑌᒃ 

ᔭᐦᐃ ᑕᔑᑫᐎᓐ ᑐᑕᒧᐎᓇᓐ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓐ᙮ 

ᑫᐃᔑᓇᑯᒃ 

ᐅᐦᐅᐌ ᑲᐎᐊᒋᒋᑲᑌᒃ ᑕᐸᑭᑎᓂᑲᑌ ᐊᐗᔑᒣ ᑎᐸᐦᐃᑲᓐ ᑲᓇᑕᐌᑕᑯᒃ ᑲᑭᓇ ᑲᐊᓄᑲᑕᒧᐗᒡ ᐅᐦᐅᐌᓂ ᒋᒪᒪᐎ 

ᐎᐦᐃᑐᐗᒡ ᑕᑯ ᒋᒪᒪᐎ ᓇᑴᑕᒧᐗᒡ ᔭᐦᐃ ᑲᐎᔑᐊᓐᒋᐱᐦᐃᑲᑌᑭᓐ ᒋᑄ ᐅᓀᑕᒃ ᑭᒋ ᐅᑭᒪᐎᓐ ᐅᓇᔑᐌᐎᓐ 

ᑲᐎᐅᔑᑐᒡ ᐅᓇᑯᓂᑫᐎᓐ᙮ 


